
Shri Sarasvati Dashashloki

ಶ್ರೀಸರಸ್ವತೀದಶಶ್ಲೋಕೀ

ಯಾ ವೇದಾಂತಾರ್ಥತತ್ತ್ವೈಕ-ಸ್ವರೂಪಾ ಪರಮಾರ್ಥತಃ .
ನಾಮರೂಪಾತ್ಮನಾ ವ್ಯಕ್ತಾ ಸಾ ಮಾಂ ಪಾತು ಸರಸ್ವತೀ ..೧..

ಯಾ ಸಾಂಗೋಪಾಂಗವೇದೇಷು ಚತುರ್ಷ್ವೇಕೈವ ಗೀಯತೇ .

ಅದ್ವೈತಾ ಬ್ರಹ್ಮಣಃ ಶಕ್ತಿಃ ಸಾ ಮಾಂ ಪಾತು ಸರಸ್ವತೀ ..೨..

ಯಾ ವರ್ಣಪದವಾಕ್ಯಾರ್ಥ-ಸ್ವರೂಪಾ ಪರಮಾರ್ಥತಃ .
ಅನಾದಿನಿಧನಾನಂತಾ ಸಾ ಮಾಂ ಪಾತು ಸರಸ್ವತೀ ..೩..

ಅಧ್ಯಾತ್ಮಮಧಿದೈವಂ ಚ ದೇವಾನಾಂ ಸಮ್ಯಗೀಶ್ವರೀ .

ಪ್ರತ್ಯಗಾಸ್ತೇ ವದಂತೀ ಯಾ ಸಾ ಮಾಂ ಪಾತು ಸರಸ್ವತೀ ..೪..

ಅಂತರ್ಯಾಮ್ಯಾತ್ಮನಾ ವಿಶ್ವಂ ತ್ರೈಲೋಕ್ಯಂ ಯಾ ನಿಯಚ್ಛತಿ .

ರೂದ್ರಾದಿತ್ಯಾದಿರೂಪಸ್ಥಾ ಸಾ ಮಾಂ ಪಾತು ಸರಸ್ವತೀ ..೫..

ಯಾ ಪ್ರತ್ಯಗ್ ದೃಷ್ಟಿಭಿರ್ ಜೀವೈರ್ ವ್ಯಜ್ಯಮಾನಾನುಭೂಯತೇ .

ವ್ಯಾಪಿನೀ ಜ್ಞಪ್ತಿರೂಪೈಕಾ ಸಾ ಮಾಂ ಪಾತು ಸರಸ್ವತೀ ..೬..

ನಾಮ-ಜಾತ್ಯಾದಿಭಿರ್ ಭೇದೈರಷ್ಟಧಾ ಯಾ ವಿಕಲ್ಪಿತಾ .

ನಿರ್ವಿಕಲ್ಪಾತ್ಮನಾ ವ್ಯಕ್ತಾ ಸಾ ಮಾಂ ಪಾತು ಸರಸ್ವತೀ ..೭..

ವ್ಯಕ್ತಾವ್ಯಕ್ತಗಿರಃ ಸರ್ವೇ ದೇವಾದ್ಯಾ ವ್ಯಾಹರಂತಿಯಾಂ .

ಸರ್ವಕಾಮದುಧಾ ಧೇನುಃ ಸಾ ಮಾಂ ಪಾತು ಸರಸ್ವತೀ ..೮..

ಯಾಂ ವಿದಿತ್ವಾಖಿಲಂ ಬಂಧಂ ನಿರ್ಮಯ್ಯಾಖಿಲವರ್ತ್ಮನಾ .

ಯೋಗೀಯಾತಿ ಪರಂ ಸ್ಥಾನಂ ಸಾ ಮಾಂ ಪಾತು ಸರಸ್ವತೀ ..೯..

ನಾಮರೂಪಾತ್ಮಕಂ ಸರ್ವಂಯಸ್ಯಾಮಾವೇಶ್ಯ ತಾಂ ಪುನಃ .
ಧ್ಯಾಯಂತಿ ಬ್ರಹ್ಮರೂಪೈಕಾ ಸಾ ಮಾಂ ಪಾತು ಸರಸ್ವತೀ ..೧೦..

ಇತಿ ಶ್ರೀಸರಸ್ವತೀದಶಶ್ಲೋಕೀ ಸಂಪೂರ್ಣಾ .

(From sarasvatIrahasyopaniShad)

